
Klerikëve, monastikëve, dhe besimtarëve të 
Kishës Orthodokse të Amerikës.

Fëmijët e mi të shtrenjtë në Zotin,

KRISHTI U LIND! LAVDËROJENI!

Ju përshëndes sot në këtë Festë të Madhe të 
ndriçimit tonë. Gjatë Liturgjisë së Mbrëmjes Hy-
jnore të Shën Vasilit të Madh për këtë Festë kën-
dojmë.

Kur Zoti Jezus Krisht u lind nga virg-
jëresha e shenjtë, tërë gjithësia u mbush 
me dritë. Barinjtë dëshmuan në kullota. 
Mbretërit e lindjes adhuruan dhe ëngjëjt 
kënduan. Por Herodi ishte i shqetësuar 
sepse Perëndia ishte mishëruar. Ai është 
Shpëtimtari i shpirtrave tanë!

(Vargu i tretë në ‘Zotin thërras’) 

Hyrja e Zotit në botë na fton të gjithëve të ndjekim këtë ndriçim shpirtëror që është 
Krishti, Urtësia e Vetë Perëndisë. Në Ungjill lexojmë për barinjtë që lanë fushat të gje-
jnë foshnjën Krisht. Po ashtu, Magjistarët, mbretërit e urtë nga Lindja, udhëtuan drejt 
Urtësisë së vërtetë, të cilën e gjetën të mbështjellë në një grazhd. Ardhja e tyre për të 
adhuruar Krishtin dhe t’i ofronin dhuratat ishte e kushtueshme dhe me peripeci. 
Gjatë kthimit, errësira në zemrat e tyre u ngrit dhe ata u larguan duke refuzuar të 
raportonin tek Herodi, dhe përkundërazi ‘u nisën për në vendin e tyre nga një tjetër 
rrugë’ (Mt. 2:12).

Por ne e dimë se jo gjithkush dëshiron këtë dritë që ofron Zoti ynë. Herodi nuk 
e donte. E dime se ai e përndoqi Urtësinë e Perëndisë. Por në vend që të kërkon-
te ndriçim prej Tij, Herodi kërkoi gjakun e Tij duke preferuar pushtetin tokësor 

përpara uratave hyjnore. Shikimi i tij ishte shumë i ngushtë të dallonte se duke 
u përpjekur të mbronte fronin, ai po mbante veten në errësirën e mëkatit, injo-
rancës, dhe ambicies vetjake.

Këta shembuj dëshmojnë se ne kemi nevojë për dritën e Lindjes së Krishtit në 
botën tonë të errësuar me çoroditje, shqetësim, dhe tundime. Mund që kemi 
vështirësi të shohim këtë dritë në botën tonë të përvuajtur, të përballur me një 
pandemi dhe ndryshime shoqërore që ndodhin me një shpejtësi alarmuese. Fjalët 
e Shën Pavlit i ndjejmë thellësisht ‘E dimë se gjithë krijimi vuan së bashku si një 
grua në dhimbjet e lindjes, dhe jo vetëm krijimi, por dhe ne që kemi frutet e para 
të Frymës së Shenjtë, rënkojmë përbrenda ndërsa presim birësimin dhe çlirimin e 
trupave tanë’ (Rom. 8:22- 23)

Merrni zemër! Drita është në botën tonë, ‘përjeton dhimbjet e lindjes’ që Shpëtim-
tari ynë të lindë. Perëndia në Dashurinë e Tij për njerëzimin nuk e la botën në er-
rësirë por erdhi si Shpëtimtari i saj. Madje edhe sot, Krishti ‘ndriçon në botë dritën 
e urtësisë’ (Troparion e Nativitetit). Ne mund ta shohim këtë dritë nëse ndjekim 
ungjillin pa rezervim dhe duke shkëmbyer gjërat tokësore për qielloret. 

Sepse drita që ndriçon nga shpella këtë mëngjes, i zbeh hijet e injorancës dhe 
ne kemi mundësinë të shohim botën si një objekt të dashurisë së perjetshme të 
Perëndisë. Për Herodin, Lindja e Krishtit solli turbullim dhe një zemër të shqetë-
suar. Për ne sot ofron shkëlqim dhe ngazëllim. Si barinjtë, Mbretërit, dhe ëngjëjt, 
le të mbajmë sytë tek Mishërimi i Birit të Perëndisë me përulësi dhe shpresë të 
shenjtë, me dijen e plotë se ‘Mbreti i mbretërve dhe Zoti i zotërve’ (Zb.19:16) u lind 
për çlirimin tonë.

Me gjithë bekimet e kësaj Feste, mbetem sinqerisht tuaji në Krishtin

